
Annotatsiya 
Mazkur toʻplamda “Yangi davr ilm-fani: inson uchun innovatsion gʻoya va 
yechimlar” mavzusidagi XVIII Respublika ilmiy-amaliy konferensiyasi materiallari 
jamlangan. Nashrda respublikaning turli oliy taʼlim muassasalari, ilmiy markazlari 
va amaliyotchi mutaxassislari tomonidan tayyorlangan maqolalar oʻrin olgan boʻlib, 
ular ijtimoiy-gumanitar, tabiiy, texnik va yuridik fanlarning dolzarb muammolari va 
ularning innovatsion yechimlariga bagʻishlangan.  
Ushbu nashr ilmiy izlanuvchilar, oliy taʼlim oʻqituvchilari, doktorantlar va soha 
mutaxassislari uchun foydali qoʻllanma boʻlib xizmat qiladi. 
 
Kalit soʻzlar: ilmiy-amaliy konferensiya, innovatsion yondashuv, zamonaviy fan, 
fanlararo integratsiya, ilmiy-tadqiqot, nazariya va amaliyot, ilmiy hamkorlik.  

PSIXOLINGVISTIK OMILLARNING BOLALAR NUTQIDAGI PRAGMATIK 
XUSUSIYATLARGA TA’SIRI (Toʻxtaxon Rahimova asarlari misolida) 

Annotatsiya. Mazkur maqolada psixolingvistik omillarning bolalar nutqidagi pragmatik xususiyatlarning 
shakllanishi va rivojlanishiga ta’siri tadqiq etiladi. Bolalar nutqining pragmatik jihatdan rivojlanishida idrok, 
tafakkur, xotira, diqqat, emotsional holat, kommunikativ ehtiyoj, ijtimoiy tajriba hamda suhbatdoshning 
maqsadini anglash kabi psixolingvistik omillarning o‘rni yoritiladi. Shuningdek, bolaning nutqiy birliklarni 
muayyan kommunikativ vaziyatga mos ravishda tanlashi, nutq aktlaridan foydalanishi, murojaat, iltimos, buyruq, 
savol, rad etish, rozilik, baholash kabi kommunikativ maqsadlarni ifodalashi tahlil qilinadi. Tadqiqotda bolaning 
pragmatik kompetensiyasi faqat til birliklarini bilish bilan cheklanmasligi, balki ularni ijtimoiy vaziyat, suhbatdosh 
va kommunikativ maqsadga muvofiq qo‘llay olish qobiliyati bilan belgilanadi. Maqolada psixolingvistik 
omillarning bolalar nutqidagi pragmatik ma’no va kommunikativ samaradorlikni shakllantirishdagi ahamiyati 
asoslab beriladi. Bu ma’lumotlarni Toʻxtaxon Rahimova asarlari misolida ko’rish mumkin. 
 
Kalit so’zlar: psixolingvistika, pragmatika, pragmalingvistika, bolalar nutqi, pragmatik xususiyat, pragmatik 
kompetensiya, kommunikativ kompetensiya, kognitiv jarayonlar, nutqiy faoliyat, nutq aktlari, kommunikativ 
maqsad, ijtimoiy idrok, emotsional holat, tafakkur, xotira, diqqat, bolalar kommunikatsiyasi. 

 
THE INFLUENCE OF PSYCHOLINGUISTIC FACTORS ON THE PRAGMATIC 
FEATURES OF CHILDREN'S SPEECH (A Case Study of Toʻxtaxon Rahimova’s 
Works) 
 

Payziyeva Nurjahon Abduraxmonovna   
Chortoq District, Namangan Region   
Independent Researcher at Namangan State University   
 
Annotation. This article examines the influence of psycholinguistic factors on the formation and development of 
pragmatic features in children’s speech. It explores the role of such factors as perception, thinking, memory, 
attention, emotional state, communicative needs, social experience, and the ability to understand an interlocutor’s 
intentions in the pragmatic development of children’s speech. The article also analyzes how children select 
linguistic units appropriate to a particular communicative situation and use speech acts to express communicative 
purposes such as addressing someone, making a request, giving a command, asking a question, refusing, agreeing, 
and evaluating. The study argues that children’s pragmatic competence is not limited to knowledge of linguistic 
units; it is also defined by their ability to use them appropriately in relation to the social situation, interlocutor, 
and communicative purpose. The article substantiates the importance of psycholinguistic factors in shaping 
pragmatic meaning and communicative effectiveness in children’s speech. These points can be illustrated through 
the works of To‘xtaxon Rahimova. 
 
Keywords: Psycholinguistics, pragmatics, pragmalinguistics, children’s speech, pragmatic features, pragmatic 
competence, communicative competence, cognitive processes, speech activity, speech acts, communicative 
purpose, social perception, emotional state, thinking, memory, attention, children’s communication. 

Kirish. Milliy-madaniy qadriyatlarning bolaga qanday uzatilishi tushuntirish, koʻrsatish, 

rivoyat koʻrib chiqildi. Endi savol boshqacha qoʻyiladi: bu qadriyatlar va umuman bola nutqida 

psixologik jihatdan qanday mexanizmlar asosida shakllanadi va idrok etiladi? Bu savolga javob 

berish uchun sof pragmalingvistik apparatdan tashqari, psixolingvistikaning adresat va 

adresant nazariyalariga, shuningdek emotsiyaning verballashuv jarayoniga oid tadqiqotlarga 

murojaat qilinadi. 

Oldingi misollarda “Koʻchatvoy, oʻsayapsanmi?” kabi personifikatsion murojaatlar 

uslubiy vosita sifatida tahlil qilingan edi. Psixolingvistika nuqtai nazaridan qaraganda, bu 

murojaatlarning har biri aslida aniq bir adresat turiga qaratilgan boʻlib, bu turlarni M.V. 

Kitaygorodskaya beshta toifaga ajratadi: “M.V. Kitaygorodskaya bunday adresatlarni 

quyidagicha tasniflaydi: 

1) avtoadresat – soʻzlovchining oʻzi; 

2) xayoliy adresat (gipotetik adresat) – kommunikativ aktda ishtirok etmagan 

“uchinchi shaxs”;  

3) tovush yoki imo-ishoralar orqali qayta aloqa qodir “har qanday tirik mavjudot”;  

4) psevdoadresat – jonsiz obyektlar, tovush yoki imo-ishoralar orqali qayta aloqa qila 

olmaydigan tabiat mavjudoti;  

5) ilohiyot.”  

Bu beshta toifaning toʻrttasi Rahimova asarlarida aniq misollar bilan tasdiqlanadi. 

Koʻchat yoki daraxtga qaratilgan nutq – “Koʻchatvoy, oʻsayapsanmi?”, “Daraxtvoy 

oʻsayapsanmi?” – toʻrtinchi turga, yaʼni psevdoadresatga toʻgʻri keladi, chunki koʻchat jismonan 

javob bera olmaydi, uning “javobi” faqat bola tasavvurida mavjud. Musichalarga qaratilgan 

vaʼda esa boshqacha: 

“Men ham musichalarga doʻst boʻlaman” – dedi jajji Raʼno.  

Bu misol uchinchi turga – tovush yoki imo-ishora orqali qayta aloqa qodir tirik 

mavjudotga – mos keladi, chunki musicha, koʻchatdan farqli oʻlaroq, real tovush chiqarishga, 

sayrashga qodir jonzot, garchi u insoniy tilda javob bermasa-da. Nihoyat, beshinchi tur – 

ilohiyotga qaratilgan murojaat – Xojimat otaning koʻchat ekish marosimidagi duosida yaqqol 

koʻrinadi: 

“Ilohi omin koʻchatlarimiz xato boʻlmay koʻkarsin, mevasini kim yesa ham sogʻ-omon 

boʻlsin, el dasturxonini bezasin. Omin Allohu akbar.”  

Shu tariqa, Kitaygorodskaya tasnifining toʻrt turi psevdoadresat, tirik mavjudot, va 

ilohiyot – uchinchisi qoʻshimcha ravishda xayoliy adresat sifatida “Ota, shamollar juft-juft boʻlib 

yashasa, oyim bilan dadam ham shunday yashashadimi?” kabi otasi haqiqatda yoʻq boʻlgan 

mavzularga ishora qiluvchi savollarda ham kuzatiladi Rahimova asaridagi bola nutqida real 

tasdigʻini topadi. Faqat birinchi tur – avtoadresat, yaʼni bolaning oʻz-oʻziga qaratilgan ichki nutqi 

– matnda aniq kuzatilmaydi, chunki yozma badiiy asar tabiati bola ichki monologini kamdan-

kam aks ettiradi. 

Bu kuzatishni yanada aniqlashtirish uchun Y.A. Zemskayaning fikri muhim ahamiyat 

kasb etadi: 

“Shuningdek, Y.A. Zemskaya “kamdan-kam uchraydigan, lekin kundalik tasodifiy 

muloqotda muhim rol oʻynaydigan” adresat turi mavjudligini koʻrsatadi: ular emizikli bolalar, 

hayvonlar bilan muloqotning oʻziga xos janri amalga oshiriladi, bunda kommunikativ aloqa bir 

tomonlama boʻladi.”  

Bahodirning koʻchatga va musichaga qaratilgan nutqi aynan shu “bir tomonlama aloqa” 

toifasiga toʻgʻri keladi – bola savol beradi, lekin haqiqiy tilshunoslik maʼnosidagi javob 

kelmaydi, javob bolaning oʻzi tomonidan “ijod qilinadi”. Bu psixolingvistik hodisa bolalar nutqi 

rivojida keng tarqalgan boʻlib, u bolaning dunyoni oʻzi bilan muloqotga kirisha oladigan, tirik 

va sezuvchan tarzda idrok etishini aks ettiradi. 

Xulosa qilib aytganda, yuqorida koʻrib oʻtilgan Kitaygorodskaya tasnifini E.V. Paducheva 

umumlashtiradi: “Nutqni qabul qiluvchi – adresat turli koʻrinishlarga ega boʻlishi mumkin. U 

haqiqiy tinglovchi bilan mos kelishi – sinxron adresat, yoki tasavvuriy kvazi-, psevdo-, avto-, 

gipotetik adresat boʻlishi mumkin.”  

Bu ikki tushunchani sinxron va tasavvuriy adresatni Rahimova asarlariga tatbiq etsak, 

aynan mana shu chegara “Buvijonlar maktabi – oila ibrati” va “Tabiatim jonu dilim” oʻrtasidagi 

eng chuqur pragmatik farqni belgilaydi. Asarlarning birida  nabira-buvi dialogi toʻliq sinxron 

adresatga qaratilgan, ikkalasi ham real, bir-birini eshitadigan, bir-biriga darhol javob beradigan 

tushunchalardir. 

